
لاوكــى هه ڵه بجــه،  شــيعرێكه  لــه  
كــۆى چلويه ك لاپه ڕه دايه،  له  ســاڵى 
په يامێكى  هه ڵگرى  1989نووســراوه . 
زۆر و واقيعــى ئازارێكــى قووڵه . ئه م 
شيعره  ئۆركێستراى ماته مينى گه لێكى 
گــه وره ى  گوناهێكــى  ســته مديته  و 
بوونه . شمشــاڵى لاوێكى نووســتووى 
موئه به ده  به  ژيان. چاندنى ســێوێكه  
تا ئه به د لايه كى سووتاوه . ئه م شيعره  
به  زمانێكى شــيعرى پڕ لــه  به رائه تى 
چنراوه . پريه تى له  خه ياڵى ئه و ديمه نه  
ڕه نگاوڕه نگانــه ى بــه  نيــگا، خه ياڵى 
شــاعير و واقيعــدا له نگــه ر ده گرن و 
ناڕۆن. هه ڵبه ته  ئه م شــيعره  شوناسى 
گه لێكه  لــه  ڕه نگى هه ڵه بجه يیيه كاندا، 
و  مانــدوو  نيشــتمانێكى  ناســنامه ى 
شــه كه ته  له  زامــى ســاڕێژ نه بوون و 
برينــه  گه وره كه ى خاكــى هه ڵه بجه دا. 
لاوكى هه ڵه بجه ، ســترانى بێده نگيیه، 

كه   به  گوێى تاواندا چرپێندراوه .

لاوكى 
هه ڵه بجه 
مه نيفێستى 
مه وجووديه ت 
و ئازار

عه لى مسته فا*

وتار

 ته نكتر له  گريان و ياده وه ریى:
شاعير له  بۆنى سێو ڕاده كات، نه بادا مه رگى منداڵێكى هه ڵه بجه ، 
ياخــود مه رگــى منداڵێكــی كورد له  هه رشــوێنێكى دنيــادا بێت، به  
ناوى سياســه تى بازرگانیيه وه  خرابێته  وه زن و كێشــانى سێوه كه وه . 
له م شــيعره دا گريانى شــاعير له  تۆخكردنه وه ى ئه و ئازار و ئێشــانه  
ده رده كه وێت، كه  بۆنى مه رگ و هه رزانبازاڕیى مرۆڤايه تى به سه ر گيانى 
كۆمه ڵگه ى كورديیدا هاوته ريب له گه ڵ كورده واريیه كه يدا ده سه پێنرێت 
و چڕنووكــى بێبه زه يیيانــه ى بازرگانى كيميا، بۆمبا و ته قه مه نيه كان 
له  نێوان سياســه تى ڕۆژئــاوا، ئولفه تى ترســه نۆكانه  و ئيديۆلۆژياى 
كۆپى له  ڕۆژهه ڵاتى ناوه ڕاســتدا، ده بنه  هه ڵگرى شوناســێكى تاريك 
و مه ترســيدار به ســه ر گيانى په پووله  ئاســاكانى هه ڵه بجه  و ته واوى 

ناوچه كانى ترى كوردستاندا.
ئێمه  چه ند رووتين له  به رده م تۆفانى گازى ژه هراوى و 

بێڕه وشتيى ئه م چه رخه دا!
ئێمه  چه ند ته نياين له پرسه ى 

ئه م شارۆچكه  شه هيده دا.  ..... ل 573 
هه مــوو ئــه و هه ســتانه ى بــۆ مرۆڤبــوون كۆمه ڵگه  لــه  لووتكه  
ده هێڵێته وه ، له  چه ند ساتێكى تێكه ولێكه ى بازرگانى به  مرۆڤايه تى، 
ميله كــه ى ڕاده گيرێــت، نه بادا هه ســته كان عاتيفه ى ئينســانيانه يان 
بجووڵێنن و ته وژمى بازرگانیيان به  مرۆڤ بوه ستێت. كيميايیكردن، 
كۆكوشتنى هه ڵه بجه يیيه كان و ناوچه كانى تر، نيشانه ى مه وجووديه ته  
له  واقيعدا. جێبه جێكردنى تاوانه كه ش بردنه سه رى مامه ڵه ى سياسه تى 
بازرگانــى مرۆڤه  له  مێزى تاريك و هه رزانويژدانى خاوه ن كۆمپانيا و 

ده سه ڵاته كاندا.
   ره فيق ســابير، له  ســێبه رى ئه و گه مه  زمانيانه دا، سه رگه رمى 
پێشكه شكردن و ڕاستكردنه وه ى ئه و به ها ئينسانى و ڕه وشتيیه يه ، كه  
واقيعێكى درووشم ئامێز له  ميانى تاريكبينيانه وه  گومانى بوونى خسته  
ســه ر كۆمه ڵگه . بۆيــه  له  ده قه كه دا زمانى شــيعريى له  لووتكه يه كدا 

وتار

وتار

ده بينين، كه   جوانناســينى دوو ديمه ن و ديوى واقيعى سته مكار  و 
سته م لێكراو، به ستنه وه ى به  مێژوویه كى باو، كه  عه قڵيه تى چه پۆك 
به  سته مكردن و ڕاهاتن به  سته ملێكردن به رده وامى پێداين. شاعير له  
سۆنگه ى چۆنيه تى نووسين و هۆنينه وه ى ده قه كه دا، به ره و سه رساميت 
ده بــات )ئه گه ر له هه ر كه ســێكدا هه وڵێك هه بێت بۆ ئاشــكراكردنى 
ناديارێــك و ئاشــنا بــوون به  جيهانێكــى ديكه  له وديو ئــه م جيهانه  
بينراو و هه ست پێكراوه وه ، ئه وا شاعير به هۆى خه ياڵى داهێنه رانه وه ، 
ناديارێك به  ئێمه  ده ناســێنێت و نهێنييه كمان بۆ ئاشــكرا ده كات(1 
هه ڵبه ته  شاعير جيهانى بوونى مرۆڤى له  ئايه تێكى هه ڵه بجه يییه كاندا 
پێشــانداوين و له نگــه رى ڕوانين و ته ماشــاى ئينســانيه تى گشــتى 
خستووه ته  سه ر شارۆچكه يه كى بچووك و زامدار، وه ك بڵێى هه ڵه بجه  
ئاوێنه يه كى گه وره يه،  جيهان تێيدا بچووك بووه ته  وه ، ئه مه  حه قيقه تى 
بوونه  به  مرۆڤ و به  سه رلێشــێواوكردنى. په راوێزخســتنى بوونه  له  
ئاكار و سروشتى بوون به  ئينسانيه ت و ژينگه كه ى. هه ڵبه ته  شاعير 
له  ته قه ڵاى زمانه  شــيعريییه كه يه وه  هه وڵى ناساندنى شار و مێژووی 
هه ڵه بجه يیيه كانى داوه . ئه مه  كاريگه رى ئه و نهێنيیه  ساڕێژ نه بووه يه،  
كه  سياسه تێكى ته ڵخ به   سيماى خراپڕه وشتى ڕۆژگار، به سه ر چۆن 

و چنووسى له  ده قدا بۆى به جێماوه .
   ئه م شــيعره  نووســينه وه ى ئه و به ها هه ڵچووه يه،  كه  له  نێوان 
خه ياڵ و به شــى سێيه مى بيره وه ریه كانى ئينســاندا ده كه ونه  خۆى، 
ده ق و گوتارى ئه ده یبى، ياخود تۆماركردنى ئه و هه ســته  گوناهانه ن 
تا ئێســتاش ده قــى ئه ده یبى بــۆى نه چووه ته  خه ڵوه تــه وه . كه واته  
واقيــع چه نــد ڕه ش، ياخــود جريوه كه ى چه ند به ســۆز بێت، ده بێت 
حه قيقه تــى ده قــى ئه ده بى له  خه ياڵــه وه  ده ســتپێبكات و زمانيش 
باڵاى شــيعر ڕێكبخــات. )له  ئه زموونه وه زمانێكى فه ردانى دروســت 
ده كات له وێشــه وه  به ره و خه ياڵ و پێشــبينیكردن ده چێ، وه ك چۆن 
لــه  ڕێگه ى ترس و دڵه ڕاوكێى ده روونييه وه  مامه ڵه  له  ته ك گومان و 
بێهوده ييه  شــيعرئامێزه كه دا ده كات به  جريوه و جوانى ده سپێرێت (2 
له گــه ڵ نووســه ر هاوڕاين له  بوونى زمان و خه يــاڵ له  ده قدا، ئه وه ى 

عه بدولموته ليب عه بدوڵڵا باســى ده كات، ئه و سه ره تا دروستبوونه يه ، 
كه  تاك ده بێته  خاوه ن بيرێكى سه ربه ســت. له و  ســۆنگه يه وه  هێماى 
زمانى فه ردانیى، گه شــه ى خه ياڵى ئينسانیى و وێژه يى، ده ئاخنرێته  
ناو ده قه وه . هه ڵبه ته  ده ق به  جاويدى ده مێنێته وه،  ئه گه ر سانســۆر 
نه خرێته  ســه ر خه ياڵ و درووشمى واقيع، يان بير،  وه ك سه رچاوه ى 
كاريگه ر بۆ نووسينه وه ى ده ق لاواز نه كرێته وه . )من به  ڕاوچى ده چم 
و به  هه ســت و نه ســت ده رك به  شــته كان ده كه م، نه ك به  ئه قڵم. 
ئه قڵ هه نگاوێك بچێته  پێش شيعر دوو هه نگاو دێته  دواوه . شيعر و 
ســۆزدارى جمكێكن پێكه وه  ده ژين و پێكــه وه  ده مرن و ئه قڵيش به  
دزيه وه  خۆى لێ مات داون(3 له  ئان و ســاتى نووســينه وه ى ده قى 
شــيعريیدا نابێت له  ژێر هه ژموونــى پارێزبه نديدا بمێنينه وه ، ئه گه رنا 
ناگه ينه  ئه و ده قه ى، كه  ده مانه وێت گوزارشــت بكات له  واقيع و ئه و 
كاريگه ريیه ى به  ســه ر هه ســت و نه ســتمانه وه  دروست بووه . ره فيق 
سابير، به م ئه زموونه  شيعريه دا، له  ماڵى ڕووداو و خه ياڵدا ڕه شماڵى 
نووسين و هۆنينه وه   هه ڵده دات و ده قێك له  ته مه نى هه ژده  ساڵيدا 
هێشــتان بۆنى سێوى هه ڵه بجه مان به ســه ردا ده پڕژێنێت و هه ميشه  

زيندووه .
هه ڵه بجه  هه ره سى هه قه  

چنگێك خۆڵه  خوێن ده يدێرێت.
داستانێكه  به يان له  زام دايده تاشێت

له سه ر ته م و 
دارستان و 

خۆڵه مێش ده ينووسێته وه.
رووبار به ده م گريانه وه 

بۆ گيا
ده ريا

بۆ كه نار و 
تريفه ى ده گێڕێته وه . .....  ل 559

   شــاعير له  شــينى هه ڵه بجه دا به  ستايلى ئه ده بیى  له  بازنه ى 

وتار

وتار

شــيعردا هه نــگاوى له  تــه ك لۆژيك چڕ كردووه ته وه . شــاعير پێمان 
ده ڵێت: هه ڵه بجه  ياده وه رييیه كه  بۆمان جێماوه  له  زمنى ئه و ده سه ڵاته  
سياسى و كۆمه كخوازيیه ى ساڵانێكه  بۆ كوشتنى تريفه  و ڕووناكیى، 
بۆندى بۆ كراوه . شاعير له  هه ر وێنه يه كى شيعره كه دا وه زيفه كانى بۆ 
گێڕانه وه ى ياده وه ریى به  گرووپ، له  چوارچێوه ى ئه رك و نزيكايه تيدا 
ديــارى ده كات، وه ك ڕووبــار بۆ گيا، ده ريــا و كه نار، تريفه ى مانگ 
له شه وانى ده ركه وتنه وه ى ئاودا ده گێڕێته وه . كه واته  هه ڵه بجه  جگه  له  
گێڕانه وه  و ياده وه ری ئازارێكى مێژوويى، هيچى تر نيیه . )كولتوورى 
سياسى و رۆشنبيرى ئێمه ، به  گشتى بێبايه خ به سه ر شته  بچوكه كاندا 
ده روات، ئــه م ده رده  ته نيا ده ردى رۆشــنبيرى كــوردى نييه ، به ڵكو 
به رهه مى باڵاده ستى عه قڵى ميتافيزيكييه ، خودى عه قلى ميتافيزيكى 
كولتووره كان له سه ر ئه وه  كۆكده كات ته نيا بير له  مه زن و موته عالى 
و موفاريــق بكه نه وه (4 هه ڵه بجه  له  كولتــوورى كۆمه ڵگه ى كورديیدا 
بووه  ياده وه ريیه كى مێژوويى و ئازارێكى هه ستپێنه كراو له  عه قڵيه تى 
مرۆڤايه تى و سياسه تى بۆرژوازيدا. چونكه  ئامانج له  هه ڵه بجه،  ته نیا 
كوشــتنى مرۆڤ نه بــوو به  ته نيا، به ڵكو به رزكردنه وه ى ئه و مارشــه  
هه تره شیيه  بوو، بۆ هه موو تاكێكى كۆمه ڵگه ى كوردیى و بزووتنه وه ى 
شۆڕشــگێڕى كوردیى، كه  جيهان تێيدا كڕ كه وت. كه واته  مرۆڤايه تى 

درۆيه كى گه وره يه  كاتێك له  شوێنى خۆى له نگه ر نه گرێت.
  

 بوون يان تێزێكى گوماناویى: 
ره فيق ســابير، وه ك شاعيرێك شوناســى ڕه  نگێكى كاڵه  به سه ر 
جه سته ى حه قيقه ت و بێپه روايه  له و ئازاره ى له وه ته ى هه يه ، گوناهى 
بۆ ده كات و خۆڵ  به  باڵاى شــه ڕه فى بوون و گه ڕانه وه ى ڕاسته قينه  
هه ڵده گرێت. شاعير له  تێكستى لاوكى هه ڵه بجه دا، گريانێكى به  كوڵه  
له  حه ســره ت ئه و ژاكانه  بێبنه مايانه ى مرۆڤ ده خاته  ژێر پرســيارى 
بــوون و نه بوونــه وه ، ئه مه يان كاردانه وه ى ئه و كوشــتنه يه ، مرۆڤێك 
ده بێته  بازرگان و هه ژارێك ده كاته  كۆيله ، سياسيیه كى درۆزن دروست 
ده بێت و ميلله ته كه ى يان له  برسان ده مرێنێت، يانيش له  كۆكوژيیدا 

ده بێته  هه ڵگرى شوناسێكى مه ترسيدار.
نهێنيه كان ده پشكنم

تا له  نێوان هه قيقه ت و چاوانتدا
سنوورێك بۆ ئه م گومانه  بدۆزمه وه

تا ئاڵاكه م له سه ر كه لاوه كان هه ڵكه م
گه ردى سه ده كان له سه ر رۆح

شوێنه وارى داگيركه ران له سه ر كانى و 
زه رده خه نه و
باران و گيا

له سه ر په نجه ره ى ژووره كه م بسرمه وه .
نهێنيه كان ده پشكنم

تا داستانى ئه م داستانه 
يان تاوانى ئه م تاوانه 

بۆ نه وه كه م بنووسمه وه . .....ل 572 
   هه ڵبه ته  شاعير، له  گه ڵ ئه م هه موو نائومێدى و دڵه  زامداره ى، 
هێشــتان ده يه وێت ئه م ته لبه ندانه  ببڕێت و بگه ڕێته وه  ئه و سنووره ى 
ژيــان، كه  بۆنى ســێوێكى نووســتووى لێدێت. له م ده قــه دا په يامى 
هه و اڵێكى ناســۆرى هه ڵگرتووه  و بۆ هه موو نه وه  و ڕۆڵه كانى، وه ك 
نه ريتێكــى گوناه و ياســايه كى چڵێس ده گێڕێتــه وه ، پێمان ده ڵێت: 
مێژوويــه ك پڕيه تى له  كوشــتنى په پووله  و كوژاندنــه وه ى ڕووناكى، 
پڕه  له  ســه رڕێژكردنى تاوان، ديمه نه كانى ئه م مێژووه ، هه ڵواســينى 

جه سته ى ژنه  له  تاريكى و سووتاندنى بێشكه يه  له  بۆنى سێودا.
   ئه م ده قه  ده رگه ى چوونه  ژووره وه ى تاك و نه وه كانى داهاتووى 
كۆمه ڵگــه ى كوردييه،  بۆ ئــه وه ى ئه م مێژووه  له  شــكلى گونيه يه ك 
دابكوترێت و هه موو سيماكان له  ديتى خۆيان هه ڵاوێر بكه ن، بۆ ئه وه ى 
بتوانن داهاتوو له  بيركردنه وه  و چه مكى مرۆڤانه ى خۆيان بڕيار بده ن، 
شاعير پێی وايه  حه قيقه ت زۆر جار قه له واژوو ده بێته وه  له  چنگ ئه و 
فشــاره  ڕێجيمكراوانه دا، كه  ده بێت تاك له  چوارچێوه ی ده رنه چێت، 
ئه وه ش به لاى هه موومانه وه  كۆمه ككردنه  به  كوشــتن و كوژاندنه وه ى 

وتار

هه موو ئه و ده قانه ى بۆ ئازادی بڕيار، له  دايك ده بن. شێل شيستف 
فه يله سووفى رووسى ده ڵێت: )ماسى له  قوڵاييدا ده گه ڕێت، مرۆڤ له  
كوێ ژيان باشتر و خۆشتر بێت، به ڵام هه ندێك جار مرۆڤ ده گه ڕێت 
له  كوێ قوڵتره ، هه رچه نده  به  ڕوونى ده بينێت له وێ نه ك باشتر نييه  
به ڵكو ئێجگار خراپه (5 مرۆڤبوون له  سروشتى عاتيفه دا ده بێته  هۆى 
دروســتبوونى ژينگه يه كى ســاخڵه م و تۆتاليتارييه كى به رده وام، له م 
دۆخــه دا به ره نگاریى ناماقولييه  و فيكر تێيدا پووك بووه ته وه . به ڵام 
له  ســياقى بڕيار و جه برييه تى ده سه ڵاتدا بۆ ئومێد و نائومێدیى، بۆ 
مانه وه  و ته قينه وه،  هێز لاســه نگ ده بێت، چونكه  خه ســڵه تى مرۆڤ 
سه ربه ســتيیه ، ئه مه ش ئه وى بوون، وه ك شۆڕشگێڕێك له  ده روونيدا 

ڕێجيمى له  بازنه يه كى داخراودا قه بووڵ نيیه .

 لاڵانه وه ى مرۆڤێك له  دڵنه واييدا: 
شاعير له  كۆستى شارێك و مه خلوقه كانى شار، تارى تاڵ له  ناو 
وشه كانيدا ده ژه نێت، هاوپێوان ده كات  له  شينى ئاوابوونى تيشك له  
كه لى بڵندى شــنروێ و گوومبوونى ئاسۆى يار و ياوه رانى. هه ڵبه ته  
ئــه م ده قه  جگه  له وه ى په يامێكى گه ياندن و ئاگادارييه  بۆ نه وه كانى 
داهاتوومــان، بــۆ تۆمــارى مێژوویه كى پــڕ له  تاوان، نووســينه وه ى 
جه ســته يه كى بريندار و خه مدار، ئه وا ده قێكه  پڕيه تى له  ئێستاتيكا، 
نووســينه وه ى هاوشێوه ى په پووله  و به رائه ته كه ى. چه ند جوانه  گوڵ 
نه ژاكێت، چه ند گه وره يه  خۆڵ به  خه رده ل نه شێلدرێت، چه ند ئازيزه  
زارۆى چاوگه ش بخه وێت و بۆنى ســێو نه يكوژێت. شاعير له  ئاكامى 
ڕوودانــى ئــه م هه موو تاوانانه دا مێژوویه ك لــه  ده قدا ده خاته  بازنه ى 

تاوان و لێپرسينه وه .
بنوو كۆرپه  شيرينه كه م!

چيتر ده نگى ده ستڕێژ و فڕۆكه  نايه ت
بنوو رۆحه  شه كه ته كه م!

بۆنى گاز و خوێن و جانه وه ران نايه ت. ..... ل 574
   شاعير له  كه رنه ڤاڵى مه رگدا به  گيان و جه سته يه كى ماندوو، 

تێلاى نائومێدى ده گرێته  ئه و ئارامگه يانه ى كۆرپه كانى كورد له  هه ڵه جه  
بۆ ئه به د خه وتن و بينايیيان له  ديدار كه وتوون. ئه وه  ئه و جواننووسين 
و لاڵانه وه  عيرفانى و ئينسانيانه يه  شاعير له  ته ناسوخكردنى كرده يى 
هه مــوو مرۆڤێكــى ڕووحیى و بــه  ويژداندا ده يچێنێت و له  گۆشــه ى 

ده قێكى پڕ تاسه دا شيوه نمان له گه ڵ ده گێڕێت. 
   ئيتــر ئــه و هێڵــه  ته ريبانه  ڕاســت نابنه وه . ئارامگــه كان پڕن 
لــه و گوناهانه ى بۆنى به هه شــتيان لێدێت. دواجار جه لاد پێويســتى 
به  كوشــتن و ته قاندنى فيشــه كى شــێت نه ما. بۆنــى گاز، خوێن و 
جانه وه ريــش كارى خۆيــان كرد. مێــژووش له  ئامێزى شــه رمنترين 
سه كۆدا چاوى خستووه ته  سه ر ليباسى يوسفه وه . دواى هه ر مردنێك 

توخمى كوشتن ئاشنايه تيمان ناكات.
   

به رئه نجامى ئه م توێژينه وه يه  ده ركه وتنى ترادسيۆنى كوشتنه  له  
شكلى مرۆڤێكى جه لاد، ياخود شاعير له  گومانه وه  كه رنه ڤاڵى ئه وه ى 
بۆ كێشاوين، كه  ئيديۆلۆژيا له  هه ر جه مسه ر، پێگه يه ك و ئاستێكدا 
بێت، تێنووه  به  كوشــتنى مرۆڤ، كاتێــك مرۆڤ نه بێت به  كۆيله  و 
عابيد. له  شاعير وايه  هه ر جۆره  كوشتنێك و كۆكوژيیه ك، ئاماژه يه  
به  مه وجووديه تى به رانبه ر، جا به رانبه ر له  هێزدا بێت، يان له  بێهێزدا 
بێت. شاعير له  ده ركه وته ى ناهاوسه نگى ژيان، گه شه ى زوڵم و تاواندا 
له  بازنه ى باو ده رده چێت و هه موو بير و باوه ڕێك به  هيچ ده زانێت، 
ئه گــه ر لــه  خزمه تى ته واوى مرۆڤدا نه بێت به  هاوســه نگى ياســايى، 

كۆمه ڵايه تیی و سروشتیی.

وتار

